
 
 

 
 

ᐋᖅᑭᒃᓯᒪᓂᖏᑦ 
 

ᓴᙱᒃᑎᒋᐊᕐᓗᒋᒃ ᐅᑭᐅᖅᑕᖅᑐᒥᒃ ᓴᐳᔾᔨᓃᑦ: ᐱᖁᑎᕐᔪᐊᑦ ᐃᓕᓯᒪᐃᓐᓇᕐᓂᐊᖅᑐᑦ ᓯᕗᒧᐊᖅᓯᒪᔪᓪᓗ ᖃᖓᑕᔪᓄᑦ 

ᓇᐅᑦᑎᖅᓱᕐᓃᑦ  

 

ᑲᓇᑕᐅᑉ ᑕᕆᐅᒃᑯᑦ ᓴᐳᔾᔭᐅᓯᒪᓂᖓ ᑲᑐᔾᔭᐅᓪᓗᓂ ᐱᓕᕆᐊᒃᓴᐅᔪᖅ ᒐᕙᒪᐃᑦ ᐱᓕᕆᕝᕕᖏᓐᓂᑦ ᑎᒥᖏᓐᓄᓪᓗ. 

ᐊᑑᑎᖃᑦᑎᐊᖅᖢᓂ ᒐᕙᒪᑐᖃᒃᑯᑦ ᓴᖅᑭᔮᕐᓂᖏᓐᓄᑦ ᐅᖓᓯᒃᑐᓂ ᓄᓇᓂ ᐅᑭᐅᖅᑕᖅᑐᒥ, ᑲᓇᑕᒥ ᓯᑯᓯᐅᖅᑎᒃᑯᑦ 

ᐊᑑᑎᖃᑦᑎᐊᖅᑐᓂᒃ ᐱᓕᕆᐊᒃᓴᖃᖅᐳᑦ ᐅᑭᐅᖅᑕᖅᑑᑉ ᓴᐳᔾᔭᐅᓯᒪᓂᖏᓐᓄᑦ ᐱᓕᕆᖃᑎᖃᓲᖑᓪᓗᑎᒡᓗ 

ᓄᓇᖃᖅᑳᖅᑐᓂᒃ ᐱᓕᕆᖃᑎᓂᒃ ᐊᑑᑎᖃᑦᑎᖅᑐᓂᒡᓗ ᓴᐳᔾᔭᐅᓯᒪᓂᕐᓄᑦ ᐱᓕᕆᖃᑎᒌᓂᒃ, ᐱᖃᓯᐅᖦᖢᒋᑦ ᑲᓇᑕᒥ 

ᑭᒡᓕᓄᑦ ᐱᔨᑦᑎᕐᓇᕐᓂᕐᓄᑦ ᑎᒥᖓᑦ, ᐃᖃᓗᒐᓱᖕᓂᓕᕆᔩᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ, ᑲᓇᑕᒥᒃ ᓴᐳᔾᔨᔩᑦ, ᑭᖕᒧᑦ 

ᑲᓇᑕᒥ ᐸᓖᓰᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥᒃᑯᓪᓗ.  

 

ᑲᓇᑕᐅᑉ ᐅᑭᐅᖅᑕᖅᑐᖓ ᓈᒻᒪᓈᖅᓯᒪᓪᓗᓂ ᐱᕐᔪᐊᖑᔪᖅ ᐃᓂᐅᔪᖅ. ᐅᒥᐊᕐᔪᐊᑦ ᐅᓄᖅᓯᕙᓪᓕᐊᑎᓪᓗᒋᑦ ᓯᑯᓄᑦ 

ᐊᐅᒃᑐᓄᑦ, ᓄᑖᑦ ᑮᓇᐅᔭᓕᐅᕐᓂᕐᓄᑦ ᐱᕕᒃᓴᑦ ᓴᐳᔾᔭᐅᔭᕆᐊᓖᓪᓗ ᑲᑉᐱᐊᓇᖅᑐᓂᑦ ᓴᖅᑭᑦᑐᓐᓇᕐᒪᑕ. ᓄᓇᕐᔪᐊᕐᒥᑦ 

ᒐᕙᒪᓂᑦ ᑕᐅᑐᒃᑕᐅᓂᖅᓴᐅᓕᖅᑐᖅ ᐅᑭᐅᖅᑕᖅᑐᒥ ᐊᑐᕆᐊᖃᖅᑐᖅ ᓴᙱᔪᓂᒃ ᖃᓄᐃᓕᖓᓂᕐᓄᑦ ᖃᐅᔨᒪᓂᕐᓂᒃ 

ᐊᖏᔪᕐᔪᐊᒥ ᓄᓇᒥ, ᐊᑑᑎᖃᑦᑎᐊᖅᖢᓂ ᖃᓄᐃᒋᐊᕐᓂᕐᓄᑦ ᑲᑉᐱᐊᓇᖅᑐᓄᑦ ᑲᓇᑕᐅᑉ ᓴᐳᔾᔭᐅᓯᒪᓂᖓᓄᑦ, 

ᑲᑉᐱᐊᓇᖏᑦᑐᒦᓐᓂᕐᓄᑦ, ᐊᕙᑎᓄᓪᓗ. 

 

ᑖᒃᑯᐊ ᐊᒃᓱᕈᕐᓇᖅᑐᑦ ᓵᖁᓪᓗᒋᑦ, ᑲᓇᑕᐅᑉ ᒐᕙᒪᖓᑦ ᑮᓇᐅᔭᖃᖅᑎᑦᑎᔪᑦ ᐊᖏᒡᓕᒋᐊᕈᑎᒋᓗᒋᑦ ᓴᐳᔾᔭᐅᓯᒪᓂᖏᓐᓄᑦ 

ᐃᒪᕗᑦ ᑐᑭᓕᒃᑯᓪᓗ ᐃᑲᔪᕐᓗᑕ ᑲᓇᑕᐅᑉ ᓇᖕᒥᓂᖃᕐᓂᖏᓐᓄᑦ, ᐅᑭᐅᖅᑕᖅᑐᓂ ᐱᓗᐊᖅᑐᒥᒃ. ᑲᓇᑕᒥ ᓯᑯᓯᐅᖅᑎᒃᑯᑦ 

ᐊᖏᖅᓯᒪᐃᓐᓇᖅᑐᑦ ᐃᒃᐱᒍᓱᒡᓗᑎᒃ ᑐᓴᕋᓱᖕᓂᕐᓄᑦ ᐃᓄᖕᓂᑦ, ᓄᓇᖃᖅᑳᖅᑐᓂᑦ ᒪᐃᑏᓂᓪᓗ ᓄᑖᓄᑦ 

ᑮᓇᐅᔭᖃᖅᑎᑦᑎᓂᕐᓄᑦ ᐅᑭᐅᖅᑕᖅᑐᒥ. 

 

ᑕᕆᐅᕐᓂ ᐃᓂᓄᑦ ᓇᐅᑦᑎᖅᓱᕐᕕᒃ (MDA) ᑐᙵᕕᒃ 

ᓄᑖᖅ ᑕᕆᐅᕐᓂ ᐃᓂᓄᑦ ᓇᐅᑦᑎᖅᓱᕐᕕᐅᑉ (MDA) ᑐᙵᕕᖓ ᐃᖃᓗᖕᓃᓐᓂᐊᖅᑐᖅ, ᓄᓇᕘᒥ, ᐊᐅᓚᓗᓂᓗ 24 

ᐃᑲᕐᕋᓄᑦ ᐅᓪᓗᒧᑦ, 365 ᐅᓪᓗᓄᑦ ᐊᕐᕌᒍᒥ. ᑐᙵᕕᒃ ᑐᖅᑲᕐᕕᐅᓂᐊᖅᑐᖅ ᑲᑎᖅᓱᐃᔪᓄᑦ ᖃᐅᔨᓴᖅᑐᓄᓪᓗ ᑕᕆᐅᒃᑯᑦ 

ᖃᐅᔨᔭᐅᔪᓂᒃ ᓱᖅᑯᐃᓇᖅᑐᓂᒃ ᑐᑭᓯᔪᓐᓇᕐᓂᐊᕋᒥᒃ ᖃᓄᐃᑦᑐᓂᒃ ᑲᓇᑕᐅᑉ ᐅᑭᐅᖅᑕᖅᑐᒥ ᐃᒪᖏᓐᓂ.   

 

• ᐊᑐᖅᑐᑦ ᓄᓇᓕᖕᓂᑦ ᑲᓇᑕᒥ ᓯᑯᓯᐅᖅᑏᑦ ᐊᔪᖏᓐᓂᕐᓂᒃ: ᑐᙵᕕᒃ ᐃᓚᓕᐅᔾᔭᐅᓂᐊᖅᑐᖅ 

ᐱᑕᖃᖅᐸᒌᖅᑐᒧᑦ ᑲᓇᑕᒥ ᓯᑯᓯᐅᖅᑏᑦ ᑕᕆᐅᕐᓂ ᐅᖃᖃᑎᒌᖕᓂᕐᓄᑦ ᓅᒃᑕᖅᑐᓄᓪᓗ ᐱᔨᑦᑎᕋᕐᓂᕐᓂᖏᓐᓄᑦ 

(MCTS) ᐱᓕᕆᕝᕕᖕᒧᑦ ᐃᖃᓗᖕᓂ. ᐊᑐᕐᓂᐊᖅᑐᑦ ᐱᒋᐊᕈᑎᓂᒃ ᑭᓱᕈᓘᔭᓂᒃ ᖃᐅᔨᒪᔭᐅᔪᓂᒃ 

ᐅᖃᖃᑎᒌᖕᓂᕐᓄᑦ ᓅᒃᑕᖅᑐᓄᓪᓗ ᐱᔨᑦᑎᕋᕐᓃᑦ ᐃᖅᑲᓇᐃᔭᖅᑎᖏᓐᓂᑦ ᖃᐅᔨᓴᕐᓗᒋᑦ ᖃᐅᔨᔭᐅᔪᑦ ᐱᔭᐅᔪᑦ 

ᐱᑕᖃᖅᐸᒌᖅᑐᒃᑯᑦ ᐱᓕᕆᔾᔪᓯᖅᑎᒍᑦ, ᓄᑖᑎᒍᑦ ᖃᖓᑕᓲᓂᒃ ᕿᓂᕈᑎᓂᒃ, ᖃᐅᔨᓴᐅᑎᓂᒡᓗ. 

• ᐱᐅᓯᒋᐊᕐᓗᒋᑦ ᒐᕙᒪᑐᖃᒃᑯᑦ ᓴᖅᑭᔮᕐᓂᖏᑦ: ᓴᓇᓗᓂ ᑕᕝᕙᐅᖏᓐᓇᕐᓂᐊᖅᑐᒥ ᐊᕐᕌᒍᓕᒫᒥ ᓴᖅᑭᔮᕐᓂᕐᒥᒃ, 

ᑕᕆᐅᕐᓂ ᐃᓂᓄᑦ ᓇᐅᑦᑎᖅᓱᕐᕕᐅᑉ ᑐᙵᕕᖓ ᐃᑲᔪᕐᓂᐊᖅᑐᖅ ᑕᒪᒃᑮᖕᓂᒃ ᓄᓇᓖᑦ ᑮᓇᐅᔭᖏᓐᓂᒃ 

ᑲᓇᑕᐅᓪᓗ ᑕᕆᐅᒃᑯᑦ ᓴᐳᔾᔭᐅᓯᒪᓂᖓᓄᑦ ᐱᔪᒪᔭᐅᔪᓂᒃ ᐃᓂᓂ ᐅᐸᒐᕐᓇᖏᑦᑐᓂ.  

 

ᐅᖓᓯᒃᑐᓄᑦ ᑕᕆᐅᕐᓂ ᖃᖓᑕᓲᖅᓯᐅᕈᑏᑦ 

ᑲᓇᑕᐅᑉ ᒐᕙᒪᖓᑦ ᑮᓇᐅᔭᖃᖅᑎᑦᑎᓂᐊᖅᑐᑦ ᑎᓴᒪᓄᑦ ᓄᑖᓄᑦ ᐅᑭᐅᖅᑕᖅᑐᓂ ᑕᕆᐅᕐᓂ ᖃᖓᑕᓲᓄᑦ ᕿᓂᕐᕕᖕᓂᒃ 

ᓇᓂᓪᓗᐊᑕᓂ ᓄᓇᓂ ᑕᓪᓗᕈᑎᐅᑉ ᐃᒪᖓᓂ. ᑖᒃᑯᐊ ᐱᐅᓯᒋᐊᕈᑕᐅᓂᐊᖅᑐᑦ ᖃᓄᐃᑦᑐᓄᑦ ᖃᐅᔨᒪᓂᕐᓂᒃ ᑲᓇᑕᒥ 

ᓯᑯᓯᐅᖅᑎᓄᑦ, ᒐᕙᒪᑐᖃᓂᑦ ᐱᓕᕆᖃᑎᓄᑦ ᓄᓇᓕᖕᒥᐅᓄᓪᓗ. ᑲᓇᑕᒥ ᓯᑯᓯᐅᖅᑏᑦ ᑐᓴᕋᓱᓕᕐᓗᑎᒃ ᐃᓄᖕᓄᑦ 

ᐊᒡᒋᖅᑐᓂ ᐱᓇᓱᐊᕈᓯᓂ ᐱᔭᕇᕋᓱᒡᓗᒋᑦ ᐃᓂᐅᓂᐊᖅᑐᑦ ᕿᓂᕈᑎᓄᑦ.  

 



 
 

 
 

• ᓇᐅᑦᑎᖅᓱᕐᓗᒋᑦ ᐅᓄᖅᓯᕙᓪᓕᐊᔪᑦ ᐅᑭᐅᖅᑕᖅᑐᒥ ᓅᒃᑕᖅᑐᑦ: ᐊᓯᔾᔨᖅᐸᓪᓕᐊᔪᑦ ᓯᓚᐃᑦ ᒐᕙᒪᐃᓪᓗ 

ᐱᔪᒪᔭᖏᑦ ᐅᓄᕐᓂᖅᓴᐅᔾᔪᑕᐅᖕᒪᑕ ᑕᕆᐅᒃᑯᑦ ᓅᒃᑕᖅᑐᓂᒃ ᐅᑭᐅᖅᑕᖅᑐᒥ. ᓇᐅᑦᑎᖅᓱᕐᓗᒋᑦ ᐃᓯᕆᐊᑦ 

ᑕᓪᓗᕈᑎᐅᑉ ᐃᒪᖓᓄᑦ, ᑲᓇᑕ ᐃᓂᖃᑦᑎᐊᕐᓂᖅᓴᐅᓂᐊᖅᑐᖅ ᑐᑭᓯᓗᒋᑦ ᖃᓄᐃᓕᐅᖅᑐᑦ ᐃᒪᒐᓴᒡᔪᐊᓂ 

ᐅᑭᐅᖅᑕᖅᑑᑉ ᑕᕆᐅᒃᑯᑦ ᐊᕙᑎᖏᓐᓂ.  

 

ᖁᓕᒥᒎᓄᑦ ᓇᐅᑦᑎᖅᓱᕐᓂᕐᓄᑦ ᐱᐅᒋᓯᐊᕈᑏᑦ 

ᓄᑖᑦ ᑮᓇᐅᔭᖃᖅᑎᑦᑎᓃᑦ ᐱᐅᓯᒋᐊᕈᑕᐅᓂᐊᖅᑐᑦ ᐊᐅᓚᓂᕐᓄᑦ ᐱᐅᓂᖏᓐᓂᒃ ᓯᑯᓯᐅᖅᑏᑦ ᖁᓕᒥᒎᖏᓐᓄᑦ. 

ᖃᐅᔨᓴᐅᑏᑦ ᐊᔾᔨᓕᐅᕈᑏᑦ, ᖃᐅᒪᓪᓚᒃᑐᑦ ᐃᑯᒪᐃᑦ ᕿᓂᕈᑏᑦ, ᐊᐅᓚᑦᑎᔩᓪᓗ ᐱᓕᕆᕝᕕᖏᑦ ᐃᓚᓕᐅᑎᓯᒪᔪᓄᑦ 

ᐱᓕᕆᔪᓄᑦ ᐊᐅᓚᑦᑎᓂᕐᓄᑦ ᐱᓕᕆᔾᔪᓯᕐᓄᑦ ᐱᔪᓐᓇᐅᑎᐅᓂᐊᖅᑐᑦ ᑕᕝᕙᙵᑲᐅᑎᒋᒥᑦ ᖃᐅᔨᔭᐅᔪᓄᑦ ᑕᕐᕆᔭᓄᓪᓗ 

ᖁᓕᒥᒎᓂᑦ. ᑖᒃᑯᐊ ᐱᐅᓯᒋᐊᕈᑏᑦ ᐃᑲᔫᑕᐅᓂᐊᖅᑐᑦ ᓯᑯᓯᐅᖅᑏᑦ ᐱᓕᕆᔭᖏᓐᓄᑦ ᖃᓄᐃᑦᑐᓄᓪᓗ ᖃᐅᔨᒪᓂᕐᓄᑦ, 

ᐱᖃᓯᐅᓪᓗᒋᑦ ᓯᑯᓂᒃ ᖃᐅᔨᓴᖅᑐᓄᑦ, ᐅᐊᔅᓯᔪᓄᑦ ᐱᓕᕆᔪᓄᑦ ᐃᑲᔪᖅᑐᓄᑦ ᑲᑉᐱᐊᓇᖏᑦᑐᒃᑯᑦ ᐅᒥᐊᕐᔪᐊᒃᑯᑦ 

ᐅᓯᑲᖅᑕᕐᓂᕐᓂᒃ, ᐊᕙᑏᑦ ᓴᐳᔾᔭᐅᓂᖏᓐᓄᑦ ᓴᐳᔾᔭᐅᓯᒪᓂᖓᓄᓪᓗ ᓇᖕᒥᓂᕆᔭᐅᓂᖏᓄᓪᓗ ᑲᓇᑕᐅᑉ ᐅᑭᖅᑕᖅᑐᐊᓂ 

ᐃᒪᖏᑦ.  

 

• ᐃᑲᔪᕐᓗᒋᑦ ᑲᓇᑕᒥ ᓴᐳᔾᔭᐅᓯᒪᓂᕐᒧᑦ ᐱᓕᕆᖃᑕᐅᔪᑦ: ᑲᓇᑕᒥ ᓯᑯᓯᐅᖅᑏᑦ ᐱᓕᕆᔪᓐᓇᖅᑎᑦᑎᕗᑦ ᑲᓇᑕᒥ 

ᓴᐳᔾᔭᐅᓯᒪᓂᕐᓄᑦ ᐱᓕᕆᖃᑎᒌᒥᓂᒃ ᐊᑐᖅᖢᑎᒃ ᐅᒥᐊᕐᔪᐊᓂᒃ ᖁᓕᒥᒎᓂᒡᓗ ᐃᑲᔫᑕᐅᓪᓗᑎᒃ ᐱᓕᕆᐊᒥᓄᑦ. 

 

ᐃᒻᒥᓂᒃ ᐊᐅᓚᑦᑐᑦ ᑭᓱᓕᕆᔾᔪᑏᑦ 

ᐃᒻᒥᓂᒃ ᐊᐅᓚᓲᑦ, ᑕᐃᔭᐅᒐᔪᒃᑐᑦ ᐃᓄᖃᖏᑦᑐᑎᑐᑦ, ᐱᖃᓯᐅᔾᔨᕗᑦ ᐃᓄᖃᖏᑦᑐᓂᒃ ᓯᓚᒃᑯᑦ ᐃᒪᐅᓪᓗ ᐃᑭᐊᒍᑦ 

ᐱᓕᕆᔾᔪᑎᓂᒃ ᖃᐅᔨᓴᐅᑎᓕᖕᓂᒃ ᐊᔾᔨᓕᐅᕈᑎᓕᖕᓂᒡᓗ. ᑖᒃᑯ ᒪᐅᖓᑦᑎᐊᖅ ᐊᑯᓐᓂᖅᓱᖅᑐᓄᓪᓗ ᐃᓄᖃᖏᑦᑐᑦ 

ᐅᖓᓯᒃᓯᒋᐊᓪᓚᒃᑎᑦᑐᕝᑦ ᑎᑭᑦᑐᓐᓇᖅᑕᖏᓐᓂᒃ ᐊᔪᖏᓐᓂᖏᓂᒡᓗ ᓯᑯᓯᐅᖅᑏᑦ ᓄᓇᒥᑦ ᐅᒥᐊᕐᔪᐊᒥᓪᓘᓐᓃᑦ, 

ᑐᓂᓯᓗᑎᒃ ᐱᓕᕆᔪᓂᒃ ᐱᔨᑦᑎᕋᕐᓂᕐᓂᒡᓗ ᐃᑲᔪᖅᑐᓄᑦ ᑲᑉᐱᐊᓇᖏᑦᑐᒦᓂᕐᓂᒃ ᓴᐳᔾᔭᐅᓯᒪᓂᕐᓂᒡᓗ ᑕᕆᐅᕐᓂ 

ᖃᓄᐃᑦᑐᓄᓪᓗ ᖃᐅᔨᒪᓂᖅᓴᐅᔾᔪᑎᒋᓗᒋᑦ ᐅᑭᐅᖅᑕᖅᑐᓂ ᐃᒪᓂ. 

 

• ᓴᙱᒃᑎᒋᐊᕐᓗᒋᑦ ᐅᑭᐅᖅᑕᖅᑐᒥ ᓇᐅᑦᑎᖅᓱᕐᓃᑦ: ᐃᒻᒥᓂᒃ ᐊᐅᓚᑦᑐᑦ ᐱᓕᕆᔾᔪᓰᑦ 

ᓱᓕᐅᒋᐊᖅᑎᑦᑎᒃᑲᓐᓂᖅᑐᑦ ᐊᑯᓂᐅᓂᕐᓂᒃ, ᐊᑭᑭᓐᓂᖅᓴᓄᑦ ᐊᐅᓚᔾᔪᓯᕐᓂᒃ, ᑲᑉᐱᐊᓇᖏᓐᓂᖅᓴᐅᓪᓗᑎᒡᓗ 

ᐃᖅᑲᓇᐃᔭᖅᑎᓄᑦ. ᐊᑐᕐᓂᖏᑦ ᐃᓄᖃᖏᑦᑐᓂᒃ ᐃᑲᔫᑕᐅᒃᑲᓐᓂᕐᓂᐊᖅᑐᑦ ᓯᑯᓯᐅᖅᑎᒃᑯᑦ 

ᓇᐅᑦᑎᖅᓱᕈᓐᓇᕐᓂᖏᓐᓄᑦ ᑲᓇᑕᐅᑉ ᐃᒪᖏᓐᓂᒃ, ᐱᓗᐊᖅᑐᒥᒃ ᐅᖓᓯᒃᑐᓂ ᐅᑭᐅᖅᑕᖅᑐᓂᓗ ᓄᓇᓂ, 

ᐃᑲᔪᕐᓗᑎᒃ ᒫᓐᓇᑲᐅᑎᒋᒧᑦ ᐅᖃᐅᓯᖃᕐᓂᕐᓂᒃ ᒐᕙᒪᑐᖃᒃᑯᓐᓂᑦ ᐱᓕᕆᖃᑎᓄᑦ.  

 

ᐅᖓᓯᒃᑐᓄᑦ ᖃᖓᑕᔪᓄᑦ ᓇᐅᑦᑎᖅᓱᕐᓃᑦ  

ᐊᖏᒡᓕᒋᐊᕈᑕᐅᓗᑎᒃ ᖃᖓᑕᔪᓄᑦ ᓇᐅᑦᑎᖅᓱᕐᓂᕐᓄᑦ, ᓯᑯᓯᐅᖅᑎᒃᑯᑦ ᐊᑐᓕᖅᑎᑦᑎᓂᐊᖅᑐᑦ ᐊᑯᓐᓂᖅᓱᖅᑐᓄᑦ 

ᐳᖅᑐᓂᕐᓄᑦ ᐊᑯᓂᒧᑦ ᖃᖓᑕᓲᒥᒃ ᐃᓄᖃᖏᑦᑐᒥᒃ ᐅᑭᐅᖅᑕᖅᑐᒥ ᐊᐅᔭᐅᓂᐊᖅᑐᒥ.  

  

• ᓯᕗᒧᐊᖅᑎᓪᓗᒋᑦ ᐅᑭᐅᖅᑕᖅᑐᓂ ᐃᓄᖃᖏᑦᑐᓂᒃ ᐊᐅᓚᑦᑎᓃᑦ: ᐱᒋᐊᕐᓗᓂ ᐊᐅᔭᕐᒥ, ᓯᑯᓯᐅᖅᑎᒃᑯᑦ 

ᖃᐅᔨᓴᓕᕐᓂᐊᖅᑐᑦ ᐃᓄᖃᖏᑦᑐᒥᒃ ᐅᑭᐅᖅᑕᖅᑐᒥ ᖃᐅᔨᓇᓱᒡᓗᑎᒃ ᐊᔪᖏᓐᓂᖏᓐᓂᒃ ᐊᔪᕈᑎᖏᓐᓂᒡᓗ, 

ᐱᖃᓯᐅᓪᓗᒋᑦ ᐅᖓᓯᖕᓃᑦ, ᓯᓚᐃᑦ ᖃᓄᐃᓕᖓᓂᖏᑦ, ᐊᔾᔩᓪᓗ ᓴᖅᑭᔮᑦᑎᐊᕐᓂᖏᓐᓄᑦ. ᑖᓐᓇ ᐳᖅᑐᓂᓕᒃ 

ᐱᖓᓱᓂᒃ ᐃᓄᖃᖏᑦᑐᖅ ᐃᑲᔫᑕᐅᔪᖅ ᒥᑭᑦᑐᓄᑦ ᐃᓄᖃᖏᑦᑐᓂᒃ ᒫᓐᓇᐅᔪᖅ ᐊᑐᖅᑕᐅᔪᓄᑦ ᓇᓕᐊᓪᓗᐊᓂ 

ᐱᓕᕆᔭᓄᑦ ᓯᑯᓯᐅᖅᑐᓄᑦ ᕿᓂᖅᑎᓄᑦ ᐸᖅᓴᐃᔨᓄᓪᓗ.   

• ᐱᐅᓯᒋᐊᕐᓗᒋᑦ ᐊᑭᑐᖏᑦᑐᑦ ᑕᕆᐅᒃᑯᑦ ᓇᐅᑦᑎᖅᓱᕐᓃᑦ: ᐳᖅᑐᓂᓕᒃ ᐱᖓᓱᓂᒃ ᐃᓄᖃᖏᑦᑐᖅ 

ᐊᑐᐃᓐᓇᐅᑎᑦᑦᔪᖅ ᑲᔪᓰᓐᓇᕈᓐᓇᖅᑐᓂᒃ ᐊᓯᒥᒃ ᐱᓕᕆᔾᔪᓯᕐᒥᒃ ᐅᖓᓯᒃᑐᓄᑦ ᖃᐅᔨᓇᓱᖕᓂᕐᓄᑦ, 

ᑕᕝᕙᐅᖏᓐᓇᖅᑐᒥᒃ “ᐃᔨᖃᖅᑎᑦᑎᔪᖅ ᓯᓚᒥ” ᐅᖓᓯᒃᑐᕐᔪᐊᓂ. 

• ᐃᑲᔪᖅᑐᑦ ᐱᓕᕆᔭᓂᒃ ᑐᓂᓯᓂᕐᓂᒃ: ᑖᓐᓇ ᐃᓄᖃᖏᑦᑐᖅ ᐊᑐᖅᑕᐅᓂᐊᖅᑐᑦ ᑕᒪᒃᑮᓄᑦ ᓯᑯᓯᐅᖅᑏᑦ 

ᐅᑭᐅᖅᑕᖅᑐᒥ ᐱᓕᕆᔭᖏᓐᓄᑦ ᐃᑲᔪᕐᓗᑎᒡᓗ ᐱᓕᕆᔭᓄᑦ ᑲᓇᑕᒥ ᓴᐳᔾᔨᔨᓄᑦ ᐱᓕᕆᖃᑎᓂᒃ.  



 
 

 
 

ᓯᕗᓂᒃᓴᖓ ᓯᒃᓯᐅᖅᑎᒃᑯᑦ ᐅᑭᐅᖅᑕᖅᑐᒥ 

ᓯᕗᓂᕐᒧᑦ ᑕᐅᑐᒡᓗᓂ, ᑖᒃᑯᐊ ᐱᐅᓯᒋᐊᕈᑏᑦ ᐃᓗᐃᑦᑐᕈᖅᑎᑦᑎᕗᑦ ᐊᖏᓂᖅᓴᓂᒃ ᓄᑖᕈᕆᐊᖅᓯᓂᕐᓂᒃ ᓯᑯᓯᐅᖅᑎᒃᑯᑦ 

ᐱᔪᓐᓇᕐᓂᖏᓐᓄᑦ ᓴᖅᑭᔮᕐᓂᖏᓐᓄᓪᓗ ᐅᑭᐅᖅᑕᖅᑐᒥ, ᒪᓕᑦᑎᐊᕐᓂᖅᓴᕆᑎᓪᓗᒋᓪᓗ ᑲᓇᑕᐅᑉ ᑲᓇᑕᒧᑦ 

ᓴᐳᔾᔭᐅᓯᒪᓂᕐᓄᑦ ᐊᒃᓱᕉᑎᖏᓐᓄᑦ ᐊᓯᓄᑦ ᒐᕙᒪᓄᑦ ᑲᓇᑕᒥᓗ ᓴᐳᔾᔨᓂᕐᓄᑦ ᐱᓕᕆᖃᑎᑦᑎᓐᓂᒃ. ᓯᑯᓯᐅᖅᑎᒃᑯᑦ 

ᐃᓄᑐᐃᓐᓇᕐᓄᑦ ᐊᑐᐃᓐᓇᐅᖏᑦᑐᓄᑦ ᐊᐅᓚᑦᑎᔨᐅᖏᓐᓇᖅᑐᑦ, ᐱᖁᔭᕐᔪᐊᑎᒍᑦ ᐊᓯᔾᔨᖅᑐᑦ ᐃᓗᐊᓂ 

ᓴᙱᒃᑎᒋᐊᕐᓗᒋᑦ ᑲᓇᑕᐅᑉ ᒐᕙᒪᖃᑎᐅᖏᑦᑐᓂᒃ ᐱᓕᕆᔾᔪᓯᖏᑦ ᑭᒡᓕᓄᓪᓗ ᐱᖁᔭᕐᔪᐊᑉ ᐊᖏᒡᓕᒋᐊᖅᑎᑉᐸᐃᑦ 

ᐱᔪᓐᓇᕐᓂᖏᑦ ᑲᑎᖅᓱᐃᓗᑎᒃ, ᖃᐅᔨᓴᕐᓗᑎᒃ ᐅᖃᐅᓯᕆᓗᒋᓪᓗ ᑕᕆᐅᕐᓂ ᖃᐅᔨᔭᐅᔪᑦ ᓴᐳᔾᔨᓂᕐᓄᑦ, ᐊᐅᓚᔾᔪᓯᕐᓄᑦ 

ᐱᔨᑦᑎᕋᕐᓂᕐᓄᑦ ᕿᓂᕐᓂᖅᑎᑐᑦ ᐸᖅᓴᐃᔪᓄᓪᓗ, ᐊᕙᑎᓕᕆᓂᕐᓄᑦ ᖃᓄᐃᒋᐊᖅᑐᓄᑦ ᓯᒃᓯᐅᕐᓃᓗ ᑲᔪᓰᓐᓇᕐᓂᖏᑐᑦ 

ᓄᖅᑲᖏᓪᓗᑎᒃ.  

 

ᐃᑲᔪᕐᓗᒋᑦ ᑖᒃᑯᐊ ᐊᖏᒡᓕᒋᐊᖅᓯᒪᔪᑦ ᐱᓕᕆᐊᒃᓴᑦ ᐊᑐᕆᐊᖃᖅᐳᖅ ᓄᑖᓂᒃ ᐅᒥᐊᕐᔪᐊᓂᒃ ᓴᓇᓯᒪᔪᓄᑦ 

ᐅᑭᐅᖅᑕᖅᑐᖅᓯᐅᑎᐅᓗᑎᒃ. ᑕᐃᒪᐃᖁᓗᒋᑦ, ᑲᓇᑕᒥ ᐅᒥᐊᕐᔪᐊᓕᐅᕐᓂᕐᓄᑦ ᖃᓄᖅᑑᖅᓯᒪᔪᑦ ᐃᑲᔫᑕᐅᓂᐊᖅᑐᑦ 

ᑲᓇᑕᒥ ᓯᑯᓯᐅᖅᑏᑦ ᐅᒥᐊᕐᔪᐊᖏᓐᓄᑦ – ᑐᓂᓯᓗᑎᒃ ᓄᑖᓂᒃ ᐅᑭᐅᖅᑕᖅᑐᓄᑦ ᓯᑯᓯᐅᑎᓂᒃ, ᐱᓕᕆᔪᓄᑦ ᓯᒃᓯᐅᑎᓂᒃ, 

ᐅᑭᖅᑕᖅᑐᒧᑦ ᑕᕆᐅᕐᓂᓗ ᓇᐅᑦᑎᖅᓱᕈᑎᓂᒃ ᐅᒥᐊᕐᔪᐊᓂᒃ ᑭᓱᕈᓘᔭᓕᕆᔾᔪᑎᓂᒡᓗ ᓯᑯᓯᐅᑎᓂᒃ ᐅᒥᐊᕐᔪᐊᓂᒃ-

ᑲᔪᓯᑎᑦᑏᓐᓇᕐᓗᓂ ᑕᐅᕗᖓᓕᒫᖅ ᐊᕐᕌᒍᓕᒫᖅ ᐃᒫᓂ ᓴᖅᑭᔮᕐᓂᕐᓂᒃ ᐅᑭᐅᖅᑕᖅᑐᒥ.  

 

ᑲᓇᑕᒥ ᓯᑯᓯᐅᖅᑎᒃᑯᑦ ᓯᕗᓂᒃᓴᖓ ᐅᑭᐅᖅᑕᖅᑐᒥ ᑐᙵᕗᖅ ᐱᓕᕆᖃᑎᖃᕐᓂᕐᓄᑦ. ᑐᓂᓯᔪᓐᓇᕐᓂᖓᑦ 

ᐊᑑᑎᖃᑦᑎᐊᖅᑐᓂᒃ ᐱᔨᑦᑎᕋᕐᓂᕐᓂᒃ ᑕᕆᐅᒃᑯᓪᓗ ᓴᐳᔾᔩᓐᓇᕐᓗᑎᒃ ᑐᙵᕗᑦ ᑲᔪᓯᔪᓄᑦ ᐱᓕᕆᖃᑎᒌᖕᓂᕐᓄᑦ ᐃᓄᖕᓂᒃ, 

ᓄᓇᖃᖅᑳᖅᑐᓂᒃ ᒪᐃᑏᓂᒡᓗ ᐱᓕᕆᖃᑎᓂᒃ, ᐱᖃᓯᐅᓪᓗᒋᑦ ᒐᕙᒪᐃᑦ ᑎᒦᓪᓗ ᐃᓗᐊᓂ ᐃᓄᐃᑦ ᓄᓇᖓᑕ ᑲᓇᑕᒥᓗ 

ᐅᑭᐅᖅᑕᖅᑐᒥ ᕿᑭᖅᑕᓂ. ᑲᑎᖃᑎᖃᕐᓃᑦ ᑐᓴᕋᓱᖕᓃᓗ ᓄᓇᖃᖅᑳᖅᑐᓂᑦ ᐱᓕᕆᖃᑎᓂᑦ ᐊᒃᓱᕉᑕᐅᓪᓚᒃᐳᑦ, ᑲᓇᑕᒥᓗ 

ᓯᑯᓯᐅᖅᑏᑦ ᐊᖏᖅᓯᒪᕗᑦ ᒪᓕᒡᓗᒋᑦ ᓄᓇᖃᖅᑳᖅᑐᑦ ᐱᔪᓐᓇᐅᑎᖏᑦ, ᐱᔪᒪᔭᖏᑦ ᒪᓕᒃᑕᐅᑎᓪᓗᒋᓪᓗ ᑭᖕᒧᑦ 

ᐊᖏᖅᓯᒪᔭᓂ ᒪᓕᒡᓗᒋᑦ ᒐᕙᒪᖃᑎᒌᖏᑦᑐᑦ ᐅᖃᖅᑕᖏᑦ ᐱᔪᓐᓇᐅᑎᖏᓐᓄᑦ ᓄᓇᖃᖅᑳᖅᑐᑦ ᐃᓄᐃᑦ ᐱᖁᔭᕐᔪᐊᖅ 

ᐃᓄᐃᑦ ᓄᓇᒐᓄᓪᓗ ᐊᑐᐊᒐᖅ. ᑖᒃᑯᐊ ᑮᓇᐅᔭᖃᖅᑎᑦᑎᓃᑦ, ᑲᑎᖦᖢᑎᒃ ᓴᙱᒃᑎᒋᐊᖅᓯᒪᔪᓄᑦ ᐱᓕᕆᖃᑎᒌᖕᓂᕐᓂᒃ, 

ᐊᔪᖏᔾᔪᑕᐅᓂᐊᖅᑐᑦ ᓯᑯᓯᐅᖅᑎᓄᑦ ᑕᕝᕙᐅᖏᓐᓇᕐᓗᑎᒃ, ᐅᓪᓗᒥᓯᐅᑎᐅᓗᑎᒃ, ᓂᙳᓗᑎᒡᓗ ᑕᕝᕙᐅᓗᑎᒃ 

ᐅᑭᐅᖅᑕᖅᑐᒥ ᑭᖑᕚᕇᓄᑦ ᐊᒡᒋᖅᑐᓄᑦ.  

 

- 30 - 

ᐊᒃᑐᐊᔪᑦ ᑐᕌᕈᑏᑦ 

 

ᑲᓇᑕᒥ ᓯᑯᓯᐅᖅᑏᑦ ᑮᓇᐅᔭᖃᖅᑎᑦᑎᓲᑦ ᓴᙱᒃᑎᒋᐊᕈᑕᐅᓪᓗᑎᒃ ᑲᓇᑕᐅᑉ ᐅᑭᐅᖅᑕᖅᑐᖓᑕ ᓴᐳᔾᔭᐅᓯᒪᓂᖓᓂᒃ. 

 

 

 


